
NWT GWIZHIT NIJIN DACHAN TAT GWIVI
EENJIT DIIYAH TRIGWAANDAK

NWT Gwizhit Nijin Dachan Tat Gwividzaii
Nataa’oo Geenjit Gisriinde’tr’ijahtii Shoh
Hah Gwinoh’inh

NWT gwizhit nijin dachan tat gwividzaii nataa’oo k’andehtr’inahtii
gisriindé’tr’ijahtii nagwidadhat ihtak gwizhit daankat khehtok goo’aii
geenyjit diiyah tr'igwaandak tr’oochit gwidinithitt'oo zhat gwinoh’in
geenyjit shoh iidilih. Tr’oochit jii geenjit gwidinithitt'oo t’at, nijin
nagitaa’oo geenjit gisriinde’tr’ijahtii jidii diinch’uu, juudin gwizhit
giinlii ts’at daiidi’in’ geenjit nikhwah tr'igwaandak.

(SARA) ts'at territorial Species at Risk (NWT) Act gwizhit t'igiinch’'uh. Gwindoo
guugwiheelyaa K’atr’inahtii geenjit goo’aii gwizhit nijin nagitaa’oo gwa'an 65%
hah nitr'igwihee’ah kwaa tr'igwittsaih. Nijin nagitaa’oo hah nitr'igwihee’ah kwaa
gwinuu dai, nan nagwidadhat 40 gahshuk gwiink’an’ kwaa aii ts’at dinjii kat nan
hah nigugwii’aii kwaa ts’at guuveh’ok half a kilometer goo’aih, jii t'at nijin taii
goo'aii ts'at nijin seismic lines goo'aih. Jii dachan tat gwividzaii nijin nagitaa’'oo
K’andehtr’inahtii ji’ gwindoo leii giheelyaa ts’at yeendoo tthak gugwiheendaih.

Jit NWT Boreal Caribou Range Plan tr'oochit tr'igwittsaii dai’ nijin nagitaa’oo
ihtoogwinli’ khehtok k’'andehtr’ahnahtyaa tthak gwiiniindhanbh, jii t'at nan
gwiinchii goo'aii kak gwiiyeendoo gwiinzii guk’andehtr’ahnahtyaa geenjit. Nijin
nagitaa’oo guk’andehtr’inahtii khehtok ihtoo gwinli’ gwihee’ah, jii t'at: Southern
NWT (Dehcho ts’at South Slave regions), Wek’eezhii, Sahtu, Inuvialuit ts’at
Gwich'in.

NWT gwizhit Dachan Tat Gwividzaii Nijin Nagitaa'oo k'andehtr’ahnahtyaa
geenyjit gisriinde’tr'ijahtii August 2019 dai’ diits’an tr’attsaih, jii t'at nits’oo
guk’andehtr’ahnahtyaa gugwahahtsaa geenjit t'agahdahch’ah.

COVID DIITAT NAHDAATTH’AK
GUUZHIK DAGWIDI'IHS

Jii COVID-19 diitat nahdaatth’ak k’iighe’ tthak

ts’at ejuk gwitr’it t’agwaa’inh. Nijin nin nagitaa’oo
k’adehtr’inahtii gugwitr’it ejuk goonlih kwah. Jii drin
k’ideetak gweedhaa gwizhit nits’oo gitr'ehdeendat
kwaa gwinjik gwitr’it haatsaa nikhwah gwizhit giinlii
kat hah geenijit nihah gihiidikhyah. Nikhwah gwitr’it
t’agwah’in kat tthak hanaa’aa geenijit diinjiidizhit, jii
t’at computer kak goo guutr’ahnah’ah niidadhanh.

GWANDAK GWI'DINEHTY’EE
UUZRII TSAN TRAHAHTSAH

Jii gwandak gwi’dinehtt’'ée Caribou Quarterly vaazhih,
uuzrii gwindoo nizii heedya’aa lee niindhanh?
Nikhwanh chan akoo niidadhanh. Daiiniindhan

email gwizhit nikhwah gwaandak, jii k’iighe’ duuléh
uuzhii nits’an tr'ahahtsaa geenjit nuuzri’ gwizhit
nitr'ineelyah. boreal_caribou_rangeplan@gov.nt.ca

GWIZHIT NIHAH GIINLII KAT
GAHTOOKHWINDAII GOHTSIH

Gwindak gwi’'dinehtt’ée aatsii dai’ nikhwah gwitr’it
t’agwah’in juudin giinlii nikhwah gwahaandak.

James Hodson, Srii Tsoo
Kaiik’it gwats’at - GNWT gwizhit
Environmental Assessment ts’at Habitat
geenijit goo’aii gwichit nilih. Vadzaih
dagiinch’uu gwizhit tr’igwinah’in

hah gwitr’it ahtsii gat’iiniindhan ts’at
vichi’ vighaii daankat goonlii chan hah
vaghahdaadhak.

| Kathy Unger, Srii Tsoo Kaiik’it
gwats’at - GNWT gwizhit Range
Planning Biologist nilih. Gwitr’it deek’it
ts’at nan kak gwats’at vadzaih nits'0o
giinlii niinzhuk gwinah’in ts’at gwittak
agoondaih chan kanitih.



NWT Gwizhit Nijin Dachan Tat Gwividzaii Nataa'oo
Geenjit Gisriindé’tr'ijahtii Shoh Hah Gwinoh’inh
North gwats’at t'angiinch’uu kat
guunan ts’at nin gahgidandaii

K’iighe’ agidanh jii NWT

gwizhit Dachan Tat Gwividzaii
nits’oo k’andehtr’ahnahtyaa
gehdeenjah. Nan khehtok goo’aii
khehtok guk’andehtr’ahnahtyaa
gugwahahtsah, Dinjii Zhuh gwichit,
nan k’andehtr’inahtii geenjit nadhat
kat, nikhwinagoo’ee geenjit nadhat
kat, nan ts’at chuu geenjit nadhat kat
ts’at federal ts’at territorial gwichit
kat juu digiheedya’ah. Jii gwee’an
industry gwizhit t'igiinch’uu ts’at

nan t'ajahch’uu geenjit nadhat kat,
yi’eenoo dai’ gwinjik tr'igwiindai’
ahdandaii kat jii tr'igwahtsii geenjit
gwits’at tr'igiheendat.

Wek’eezhii ts’at Southern NWT gwa’an
Khaiints’an’ 2019 dai’ jii geenjit
gisrii nigiinjik, juudin geenjit gwitr’it
gwahahtsaa guunjik ts’at tr’oochit
geenjit diiyah titr’iljil. Nijin nagitaa’oo
nits’oo k’'andehtr’ahnahtyaa, geenjit
gahgwiheedandaii nits’0o fachanh
giheedilyaa ts’at juudin gwizhit
heelyaa, tigiljil dai’ jii tthak geenjit
gigiikhe’. Jii neekaii geenjit nadhat kat
Gwinjik Gwitr’it Gugwahahtsaa chan
gattsaih. Khaiints’an’ 2020 danh chan
jii geenjit duuleh tinagahaadah.

Inuvialuit, Gwich’in ts’at Sahtu
nanhkak khaiints’an’ 2020 danh
guunanhkak geenjit chan juu
digiheedya’ah. Jii gwidinithitt’'oo
K’iighé’ uu’ok nihah gwitr’it
gugwahahtsaa geenjit guuts’at
tr'iheendal geenjit diinjiidizhit.

Dinji kat: 4,5%
Nihtat Dinch’uh: 22,8%

Gah Niigwisih Kvvaa: 77,29
Gwiinkan’ lnf': 22,1%
Dinji kat: 6,9%
Nihtat Diinch'uh: 20,9%

Vah Nitrigwii'sih Kwest: 77,2%)

Gwiinkan' finki’: 22,1%
Dini at: 16,1%
Nibtat Dinchuh: 46,7%

'Vah Nitr'igwiiaih Kwaa: 53,3%

Nijin Nagitaa’oo Fzh Nitr'iewii il (NTI)

Gwiirkan” Tinli’: 22,1%
Dinjii kat: 9,1%
Nihtat Diinch’uh: 31,0%

Vah Nitr'igwii aih Kwaa: 69%

Gwiinkan’ inl": 22,1%
Dinjikat: 0.8%
Nihtat Diinchult 34,1%

Vah Nitr'igwii'aih Kwaa: 65,9%

n Dachan Tat Gwividzii Nijin Nagitza’oh (NTT)
I Dinji Kat Guuvah Nit'igwii'si (nagwidadhat 2015 di’)
Gwinkin' fink’ K'iight” Guuvah Nit'igwii‘aii (1977-2017)

Jii Vanatr’aandaii

Fred Simba vadzaih nijin nagitaa’oo

guk’andehtr’ahnahtyaa geenjit nikhwah

gwitr’it tagwah’in’, nikhwehtachuuzhii

geenjit tr'igwiididih. Fred t'at Southern
NWT Working Group, Ka'a’gee Tu First

Nation guuveenjit nadhat t'iinchu’. Nin,

diinagoo’ee ts’at Tathlina gwidinjii kat

guuveenjit nadhat tthak gwichit nilii

ts’at diits’at gwiinzii gjjkhe’ geenjit

ganatr’ahaandaih. Gwiiyeendoo gwiinzii

tuk kadi'ii nilii ts’at gwatat gwindaii

at'iiniindhan vijaa ts’at vizheh K’'oo leii

kat akoo diginuh. Jidii gahnidandaii

nikhwits’an dhahtsaii ts’at nikhwah

gwiintt'oh gwitr’it dhahtsaii geenjit mahsi’

choo, Fred.

Jii Gwizhit Gwitr’it T"agwah’in Kat Kheenidé’ Gijida’aih

kwah

Dachan tat gwividzaii nijin nagitaa’oo guk’andehtr’inahtii gwizhit gwitr’it trigwahtsii nikhwikaiik'it geenjit gwinjiinchii
goonlih ts’at fi'hah tatr’ijahch’uh. Ezhii gwits’ee gitaa’oo gwitaii ehghee tiidich'uu K’iighe’ gwiiyeendoo srii gugwiheendaii
ts’at ezhik gwa'an dagwiheedya’aa gwiiniindhan guk’andeh hanaatyaa geenjit gisrii nahaandat. Nihtinehch'i’ tigwidi'in
ts’at dinjii kat dagidi'in K'iighe’ jii dachan tat gwividzaii guuk’andehtr’ahnahtyaa ts’at nijin nagitaa’oo chan K'atr’'ahnahtyah
niidadhanh. Fort Providence gwa’an nan t'agijahch’uu kat, nijin nagitaa’oo geenjit gwiiyeendoo gahgidandaih. Biologists,
GIS analysts ts’at nan K'andehtr’inahtii geenjit nadhat kat jii gwitr'it geenjit gwijiinchii giinlih.

~ Greg Nyuli, Deh Gdh Got'ie First Nation

